ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

 
2015 թվականի N    -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆՎԱՐԻ 15-Ի N 49-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2009 թվականի հունվարի 15-ի «Տարածք տրամադրելու մասին» N 49-Ն որոշման 1-ին կետում «6 տարի ժամկետով» բառերը փոխարինել «9 տարի ժամկետով» բառերով:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո մեկամսյա ժամկետում «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի հետ կնքել սույն որոշման 1-ին կետում նշված փոփոխությունից բխող համաձայնագիր` սահմանելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման հետ կապված ծախսերը ենթակա են իրականացման «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջոցների հաշվին:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
	Հայաստանի Հանրապետության
վարչապետ
	 Հ. Աբրահամյան

	
	 


Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2009 թվականի հունվարի 
15-ի N 49-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման
Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2009 թվականի հունվարի 15-ի N 49-Ն որոշմամբ «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամին անհատույց օգտագործման իրավունքով հատկացված Կոմիտասի պողոտայի N 49/3 հասցեում տեղակայված շենքի 6-րդ և 7-րդ հարկերի` 925 քառ. մետր մակերեսով տարածքում գործող փոքր և միջին ձեռնարկատիրության սուբյեկտների համար հաշվապահական հաշվառման ծառայությունների մատուցման կենտրոնի բնականոն ընթացքն ապահովելու հանգամանքով:

Ընթացիկ իրավիճակը և խնդիրները

Հայաստանի Հանրապետության կառավարության 2009 թվականի հունվարի 15-ի N 49-Ն որոշման 3-րդ կետի համաձայն 2009 թվականի փետրվարի 6–ին Հայաստանի Հանրապետության կառավարությանն առընթեր պետական գույքի կառավարման վարչության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև կնքված ոչ բնակելի տարածքի անհատույց օգտագործման պայմանագրի ժամկետը լրանում է 2015թ. հուլիսի 18-ին:

Տվյալ բնագավառում իրականացվող քաղաքականությունը

Նպատակ է հետապնդվում ՓՄՁ սուբյեկտների համար ապահովել հաշվապահական հաշվառման վարման, հարկային հաշվետվությունների պատրաստման և հարկային դաշտին առնչվող այլ տեսակի խորհրդատվական ծառայությունների բարձր որակը և մատչելիությունը, ինչպես նաև հարկային օրենսդրությունում տեղի ունեցող փոփոխությունների վերաբերյալ ՓՄՁ սուբյեկտներին իրազեկումը:

Կարգավորման նպատակը և բնույթը

Սույն որոշման նախագծով առաջարկվում է Հայաստանի Հանրապետության կառավարությանն առընթեր պետական գույքի կառավարման վարչության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև կնքված ոչ բնակելի տարածքի անհատույց օգտագործման պայմանագրի ժամկետը երկարացնել 3 տարով:
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի համապատասխան մասնագետները:

Ակնկալվող արդյունքը

Որոշման ընդունման դեպքում կշարունակվի հաշվապահական կենտրոնի գործունեության բնականոն ընթացքը:
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆՎԱՐԻ 15-Ի N 49-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2009 թվականի հունվարի 15-ի
 N 49-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆՎԱՐԻ 15-Ի N 49-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 «Հայաստանի Հանրապետության կառավարության 2009 թվականի հունվարի 15-ի 
N 49-Ն որոշման մեջ փոփոխություն կատարելու մասին» ՀՀ կառավարության  որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ԱՄՓՈՓԱԹԵՐԹ

«Հայաստանի Հանրապետության կառավարության 2009 թվականի հունվարի 15-ի N 49-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարի 21.05.2015թ.

N 01/83-5/12877-15 գրություն
	Նախագծի 1-ին կետով նախատեսվում է «6 տարի ժամկետով» բառերը փոխարինել «9 տարի ժամկետով» բառերով: Միաժամանակ Նախագծի հիմնավորման մեջ նշվում է, որ ոչ բնակելի տարածքի անհատույց օգտագործման պայմանագրի ժամկետը երկարացվում է 3 տարով: 

Ելնելով վերոգրյալից, առաջարկում ենք հստակեցնել առկա հակասությունը:
	ՀՀ ԿԱ պետական գույքի կառավարման վարչության և ՓՄՁ ԶԱԿ հիմնադրամի միջև 06.02.2009թ. կնքվել է ոչ բնակելի տարածքի անհատույց օգտագործման պայմանագիր 3 տարի ժամկետով (կցվում է), այնուհետև 18.07.2012թ. կնքվել է լրացուցիչ համաձայնագիր` համաձայն որի ոչ բնակելի տարածքի անհատույց օգտագործման ժամկետը երկարացվել է ևս 3 տարով: Ուստի ներկայումս անհրաժեշտություն է առաջացել պայմանագրի ժամկետը երկարացնել ևս 3 տարով: 
	

	2.
	ՀՀ ԿԱ պետական գույքի կառավարման վարչության 25.05.2015թ. 
N 01/22.22/2558-15 գրություն
	Նախագծի վերաբերյալ ՀՀ կառավարությանն առընթեր պետական գույքի կառավարման վարչությունն  առաջարկություններ և դիտողություններ առկա չեն
	
	

	3.
	ՀՀ արդարադատության նախարարության 16.06.2015թ. N 01/14/7139-15
	Առաջարկություններ և դիտողություններ առկա չեն
	
	



